Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны 2010 оны намрын чуулганы 10 дугаар сарын 26-ны өдрийн хуралдаан  14 цаг 45 минутад Төрийн ордны “А” танхимд эхлэв.


Хуралдааныг  Улсын Их Хурлын гишүүн Д.Очирбат  нээж, гишүүдийн ирц болон хэлэлцэх асуудлыг танилцуулав. 


Байнгын хорооны хуралдаанд ирвэл зохих  18 гишүүнээс  12 гишүүн ирж, 66.6 хувийн ирцтэй байв.


Чөлөөтэй:  З.Алтай, Л.Гүндалай, Д.Одбаяр, Ч.Улаан, С.Эрдэнэ

Өвчтэй:      Д.Дондог

Нэг. Дархлаажуулалтын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/


Хэлэлцэж буй асуудалтай холбогдуулан  Эрүүл мэндийн сайд С.Ламбаа, мөн яамны Халдвартын асуудал хариуцсан мэргэжилтэн н.Нарангэрэл, Нийгмийн бодлого, боловсрол, соёл, шинжлэх ухааны байнгын хорооны зөвлөх Ц.Батнасан,  референт П.Тогоо нар байлцав.

Хууль санаачлагчийн илтгэлийг Эрүүл мэндийн сайд С.Ламбаа танилцуулав.

Танилцуулгатай холбогдуулан Улсын Их Хурлын гишүүн Ө.Энхтүвшин асуулт асуулт,  Эрүүл мэндийн сайд С.Ламбаа, мэргэжилтэн Нарангэрэл нар хариулж, нэмэлт тайлбар хийв.

Улсын Их Хурлын гишүүдээс санал гараагүй.

Д.Очирбат: Дархлаажуулалтын тухай хуульд нэмэлт, өөрчлөлт оруулах тухай хуулийн төслийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

0

Бүгд 


10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Очирбат танилцуулахаар тогтов.

Хуралдаан 14.55 цагт өндөрлөв. 

Тэмдэглэлтэй танилцсан:


НИЙГМИЙН БОДЛОГО, БОЛОВСРОЛ, СОЁЛ,


ШИНЖЛЭХ УХААНЫ БАЙНГЫН ХОРООНЫ


ДАРГА








Д.АРВИН


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ:







Д.ЦЭНДСҮРЭН

УЛСЫН ИХ ХУРЛЫН НИЙГМИЙН БОДЛОГО, БОЛОВСРОЛ, СОЁЛ,

ШИНЖЛЭХ УХААНЫ БАЙНГЫН ХОРООНЫ 2010 ОНЫ 10 ДУГААР

САРЫН 26-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Очирбат: Эрхэм гишүүдийн энэ өдрийн амар амгаланг эрье. 

Байнгын хорооны хурлыг эхлүүлье. Өнөөдрийн  Байнгын хорооны хуралдаанаар хэлэлцэх асуудал.



Дархлаажуулалтын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх, бусад асуудал байна. 


Хэлэлцэх асуудлаа дэмжиж байгаа гишүүд гараа өргөнө үү. 

Дархлаажуулалтын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Ажлын хэсгийн танилцуулгыг Ламбаа сайд танилцуулъя.

С.Ламбаа: Эрхэм гишүүдийн амрыг эрье.

Дархлаажуулалтын тухай хуульд нэмэлт, өөрчлөлт оруулах тухай хуулийн талаар товч танилцуулга хийе. 

Төслийн 17.2 заавал хийх  дархлаажуулалтын үндэсний товлолын дагуу  0-15 насны хүүхэд хийх вакциныг ДЭМБ-ын гэрчилгээтэй олон улсад хүлээн зөвшөөрөгдсөн үйлдвэрээс худалдан авна гэсэн ийм заалт орж байгаа. Энэ Эм, эмнэлгийн хэрэгслийн тухай хуульд бид ингэж заасан учраас энэ хуульд нэмэлт, өөрчлөлт оруулах шаардлага гарч байгаа юм.

6.2.4 дээр олон улсын эрүүл мэндийн дүрэм гэдэг үгийг л нэмж байгаа юм. Хуучин Ариун цэврийн дүрэм гэж байсан юм. Ингээд олон улсын эрүүл мэндийн дүрэм гэсэн нэртэй болсон учраас энэ нэрийг нь өөрчилж байгаа. 

10.1 дээр хамгийн чухал өөрчлөлт орж байгаа. Өөрөөр хэлбэл товлолын вакциныг 8-9 удаа хийдэг байсныг 2 удаа гуравтын, тавтын товлолд шилжүүлж, хавсарсан вакцин хийдэг болсон учраас 2009 оны 9 сарын 1-нээс эхлээд хэрэгжсэн байгаа. Тийм учраас энэ заавал хийх дархлаажуулалтын хавсарсан вакцины заалтыг оруулж өгч байгаа юм.

10.4 дээр дэлхийн жишгээр хүүхдийг төрсний дараа  48 цагийн дотор вакцинжуулалтыг тарьдаг байсныг  24 цаг болгож өөрчилж байгаа. Энэ олон улсын жишиг нь ингэж өөрчлөгдсөн учраас манай улс бас ингэж өөрчлөгдөх ёстой.

16.1-д  дархлаажуулалтын бэлдмэлийн чанар, хадгалалт, тээвэрлэлтийн аюулгүй байдлыг төрөөс тавих улсын хяналтыг холбогдох эрх бүхий байгууллага гэснийг бүр тодорхой болгож, мэргэжлийн хяналтын байгууллага болон тухайн эрүүл мэндийн байгууллагын дор хяналтаар хэрэгжүүлнэ гэсэн ийм өөрчлөлт оруулж байгаа. Хуучин  46.1-д холбогдох байгууллага хянана гэж байсныг тодруулж өгч байгаа юм. Ийм хэдэн нэмэлт өөрчлөлтийг оруулах зайлшгүй шаардлагын үүднээс энэ хуулийг өргөн барьсан. Баярлалаа.

Хэлэлцэх асуудлыг шийдвэрлэж өгөхийг хүсье. 


Д.Одбаяр: Хууль санаачлагчаас асуух асуулттай гишүүд байна уу. Энхтүвшин гишүүн.


Ө.Энхтүвшин: Энэ хуулийн дотор В вирус гипатетын эсрэг дархлаажуулалт бэлдмэл гэж орж байгаа юм байна.  Энэ зөвхөн В л байдаг, бусдынх нь эсрэг вакцин манайд байдаггүй юм уу? Сүүлийн үед хамгийн их аюултай нь С гэж байна. Ийм юм ер нь дэлхийд байдаг юм уу? үгүй юу? С вирус. Тэр чинь А, В. С, D хүртэл, тэгээд өөр хичнээн төрөлтэй болдог юм бэ? би тэгж мэргэжлийн хүнээс сонссон. Зөвхөн В гэдэг нь ямар учиртай юм бэ? бусад нь яагаад энд байхгүй байна вэ гэдгийг асуух гэсэн юм.


С.Ламбаа: Манайд байдаг вирусээ л бичиж байгаа.  Вирус нь хийгдээгүй вакцинууд орохгүй байгаа юм.


Нарангэрэл:/Халдвартын асуудал хариуцсан мэргэжилтэн/- Баярлалаа. Олон төрлийн вирус байдаг. Тэнд дотроос С вирусын вакцин гэж дэлхий даяар одоогоор хэрэглээгүй. Ер нь хэрэглэж байгаа нь А вирусын гипатетын вакцин, В гипатетын вакцин л гэж хэрэглэж байгаа. Манайх бол В-г  1991 оноос үндэсний товлолд оруулаад хийж байгаа. А-г зарим тохиолдолд эмзэг бүлгийн юм уу? маш үнэтэй учраас үндэсний товлолд оруулахыг бид нар Вирус гипатеттэй тэмцэх үндэсний стратегиэрээ бол үндэсний дархлаажуулалтад оруулна гээд одоогоор бол зөвхөн эмзэг бүлгийн буюу зарим хүмүүс сайн дураар тарьж явж байгаа. Тийм учраас үндэсний товлолд  ганцхан В вакцин л орсон байгаа.


Д.Одбаяр: А, В, С ер нь вирусын ангиллын талаар Энхтүвшин гишүүн асуулаа. Ямар түвшний ангилал байна, олон улсын түвшнээр ямар ангилал нь одоо яваад байгаа юм бэ? С вирус гэхэд дотроо дахиад  7-8 төрөл болж байна шүү дээ. Түүнийгээ нэг гишүүдэд тайлбарлаад өг дөө.


Нарангэрэл:  10-12 төрлийн вирус явагдаж байна. Дотроо их олон хэв шинжид хуваагдаж байгаа. Дэлхий дахинд хамгийн түгээмэл нь А, В хоёр л халдварт өвчин үүсгэж байгаа. С, В-г сүүлдээ дэлхий дахинаар бол бэлгийн замаар дамжиж халдварладаг гээд дэлхийн олон улсын  ангилалд, бэлгийн замын халдварт өвчин дотор ч гэсэн оруулж бүртгэж мэдээлж явж байгаа. Одоогоор вакцин байхгүй учраас зөвхөн хоёр төрлийн вакциныг хэрэглэж байгаа. Түүний нэг нь манайх үндэсний товлолоор, нэгийг нь сайн дураар хэрэглэж байгаа гэж ойлгож болно.


Д.Одбаяр: Манай гишүүдээс өөр асуулт байна уу?  Алга байна.


Хуулийн төслийн талаар санал хэлэх гишүүд байна уу?  Санал хэлэх гишүүд алга байна.


Дархлаажуулалтын тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцэх нь зүйтэй гэсэн саналтай гишүүд гараа өргөнө үү.


10-10.


Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Очирбат танилцуулахаар тогтов.


Баярлалаа. Өнөөдрийн хуралдаан дууслаа, шуурхай хэлэлцсэн та бүхэнд баярлалаа.


Хуралдаан  15.00 цагт өндөрлөв. 


Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ:







Д.ЦЭНДСҮРЭН
